
LESELYST
Vi startar nå opp med Prosjekt Leselyst i 4. klasse. Målet for prosjektet er å

- auka lesegleda og betra leseferdigheita hos elevane
- gi rom for aktivt arbeid med leseopplevinga, både munnleg og skriftleg.

Elevane skal jobba med Prosjekt Leselyst i alle norsktimane i dei neste
vekene. Prosjektet inneheld over 80 bøker som elevane kan velja mellom.

- Bøker i ulike sjangrar
- Bøker med ulik vanskegrad
- Bøker av mange ulike forfattarar
- Nye bøker og bøker frå den klassiske bokskatten.

For å gi elevane god oversikt over vanskegrad, er bøkene delte opp i grupper
med kvar sin fargekode. Gul er den lettaste gruppa, så kjem raud, grøn og til
slutt blå, som er den vanskelegaste gruppa.
Til kvar bok høyrer eit oppgåvesett. Alle oppgåvene går på leseforståing, og
oppgåvetypane varierer ein del:

- gjenforteljande oppgåver - illustrasjonar
- sant/usant - utfyllingsoppgåver
- ja/nei-oppgåver - resymè
- resonnerande oppgåver - ordforråd
- tankekart - setja setningar i rett rekkefølgje

Når elevane har lese ei bok, arbeider dei med oppgåvene i ei kladdebok.
Dette arbeidet gjer elevane på skulen.

LEKSER
I dei vekene prosjektet varer, blir norskleksa å lesa 20 minuttar kvar dag i
leselystboka. Men les gjerne meir enn 20 minuttar og!
NB! Det er viktig at elevane får lesa høgt for dei føresette kvar dag, og øva
spesielt på innleving i teksten. Det er viktig at alle følgjer opp dette heime!

Ha det hyggeleg med lesinga! Vi gler oss til prosjektet!


